 








            PRIJEDLOG                                                                                             

       Na osnovu  člana 3. stav 3. Zakona o novčanim podrškama u poljoprivredi i ruralnom razvoju (Sl. novine FBiH br:42/10)  i  člana 55. Statuta općine Ilijaš- prečišćeni tekst  («Službene novine Kantona Sarajevo broj: 20/09) i člana 99. Poslovnika Općinskog vijeća Ilijaš («Službene novine Kantona Sarajevo broj: 2/10), Općinsko vijeće Ilijaš na svojoj ___.  sjednici održanoj ____________ godine  d o n o s i :

                                                       O D L U K U

o novčanim podrškama u  poljoprivrednoj proizvodnji na području općine Ilijaš za 2014  godinu

                                                              Član 1.

Ovom Odlukom se uređuje sistem novčanih podrški u primarnoj poljoprivrednoj proizvodnji  na području općine  Ilijaš  za 2014. godinu (u daljem tekstu  podrške) i to:


a) namjena  podrški

b) izvor i  visina novčanih podrški

c) korisnici novčanih podrški

d) uslovi za ostvarivanje prava na novčane podrške

                                                             Član 2.





Namjena podrški : 

Tekuća proizvodnja (animalna ) 

Investicijski  projekti 

Ostale podrške

Član 3.

Podrške mogu ostvariti pravna i fizička lica (u daljem tekstu korisnici) koji su ostvarili poljoprivrednu proizvodnju - djelatnost na teritoriji općine Ilijaš i dostave dokumentaciju o ispunjavanju opštih i posebnih uslova.





           Član 4. 

Opšti uslovi za ostvarivanje podrški :

Korisnik dokazuje ispunjavanje opštih uslova za ostvarivanje prava novčanih podrški slijedećom dokumentacijom:

a) dokazom o ažuriranom upisu u Registar poljoprivrednih gazdinstava i Registar klijenata izdat od nadležne općinske Službe;

b) sjedištem odnosno prebivalištem na području Općine;

· za pravna lica izvodom iz sudskog registra ;

· za registrovana fizička lica- opštinskim Rješenjem o registrovanom obrtu, odnosno obrtu srodnih djelatnosti i prebivalištem vlasnika obrta na području općine Ilijaš

· za fizička lica CIPS-om prijavom prebivališta;                                          

c) Za ostvarivanje prava na novčane podrške iz oblasti animalne proizvodnje,  

      korisnici   su dužni dostaviti potvrdu o veterinarskom nadzoru i stanju životinja i   

      o provedenim mjerama utvrđenim propisima iz oblasti veterinarsko zdrastvene 

      zaštite izdatu od  ovlaštenih veterinarskih organizacija  koja obavezno sadrži 

      brojeve ušnih markica u   skladu sa propisima iz oblasti veterinarstva, osim 

      proizvodnji iz oblasti  pčelarstva.






Član 5. 

Za svaki od vidova proizvodnje, novčana  podrške se ostvaruje za  proizvodnju

u tekućoj kalendarskoj godini, a kod pojedinih proizvodnji (tov junadi) samo  jednom u proizvodnom ciklusu.

Za sve proizvodnje korisnici su dužni izvršiti prijavu proizvodnje na način i u roku  propisanom Odlukom.

Korisnici koji ne izvrše prijavu proizvodnje u skladu sa Odlukom ne mogu ostvariti podrške u 2014. godini.

Podnošenje zahtjeva počinje po isteku 7 dana od dana stupanja na snagu ove

Odluke i traje do 30. 08. 2014. godine.

Član 6.

Zahtjevi za ostvarivanje prava za sve podrške podnose se na propisanim obrascima Službi za privredu i finansije i investicije općine Ilijaš. 


Uz zahtjev , koji se podnosi na propisanom  obrascu, prilaže se potrebna dokumentacija (original ili ovjerena kopija) utvrđena ovom Odlukom.

Dokumentacija korisnika dostavlja se na protokol općine Ilijaš i uvodi se u djelovodnik predmeta i akata i momentom upisa postaje službena dokumentacija. 

Općinska služba nadležna za poslove poljoprivrede dužna je provjeriti ispravnost i kompletnost dokumentacije, te poduzeti aktivnosti u svrhu eventualnih ispravljanja nepravilno popunjenih zahtjeva ili upotpunjavanja nekompletne dokumentacije. 

Član 7. 

Ako  nadležna veterinarska organizacija dijagnosticira zaraznu bolest kod stoke , korisnik  ne može ostvariti pravo na novčane podrške.

 Član 8.

Vrste podrški:

Animalna proizvodnja:

1.  Govedarstvo


a) Držanje muznih krava


b) Tov junadi 

2.   Ovčarstvo


a) Držanje ovaca 

3.  Pčelarstvo 

a) Držanje pčelinjih društava

Investicijski projekti :

      1.   Podrška za nabavku plastenika po modelu sufinansiranja

  Ostale podrške:

    1.  Podrška za organizovanje poljoprivrednika na području općine Ilijaš 

    2.  Učešće na sajmovima, seminarima i edukacijama iz oblasti poljoprivrede

    3.  Podrška izradi projekata- strategija, studija i programa  iz oblasti

         poljoprivredne proizvodnje

4. Nabavka stručne literature






Član 9. 

Iznos novčanih podsticaja po jedinici i vrsti ostvarene proizvodnje 

	r/b
	VRSTA PODRŠKE
	Iznos sredstava 

KM/jedinici mjere
	Norme i limiti za podsticaj

	Animalna proizvodnja

	a)
	Držanje muznih krava
	100, 00KM/grlu
	3 i više, za isporučioce mlijeka do 10 ako nije   u sistemu otkupa mlijeka

	b)
	Tov junadi 
	100,00 KM/ grlu
	3 -20 grla

	c)
	Uzgoj i držanje ovaca
	  10,00 KM/grlu
	Min 50- max 100 

	d)
	Uzgoj i držanje pčelinjih društava
	   10,00 KM/košnici 
	Min. 30 max100 kom

	Investicijski projekti

	1. 
	Nabavka plastenika 


	po sistemu zajedničkog finasiranja sa nevladinim organizacijama i korisnicima



	Ostale podrške

	1.
	Podrška organizovanju udruženja poljoprivrednika  i  zadruga na području općine Ilijaš
	Max. iznos do 5.000,00 KM

Odluku o realizaciji i odobrenju donosi Općinski načelnik

	2.
	Učešće na sajmovima, seminarima i edukacije iz oblasti poljoprivredne proizvodnje
	Max iznos do 3.000, 00 KM

Odluku o realizaciji i odobrenju donosi Općinski načelnik

	3. 
	Podrška izradi projekata, strategija i programa iz oblasti poljoprivredna proizvodnje
	Max. iznos do 3. 000,00 KM

Odluku o realizaciji i odobrenju donosi Općinski načelnik

	4. 
	Nabavka stručne literature iz oblasti poljoprivredne proizvodnje
	Max iznos 1.000,00 KM

Odluku o realizaciji i odobrenju donosi Općinski načelnik


Pored  uslova  iz člana  3. korisnik mora ispunjavati  i slijedeće  uslove:

1.  Govedarstvo

a)   Podrška za držanje  muznih krava

- da posjeduje najmanje tri muzne krave ;  

- ako posjeduje više od deset muznih krava , korisnik mora zaključiti  ugovor sa 

   registrovanim otkupljivačem ili prerađivačem mlijeka;

Korisnik dokazuje ispunjavanje posebnih uslova iz  tačke 1. a) slijedećom 

dokumentacijom:


  - dokumentacijom iz člana 4. tačka c) ove Odluke;

              - ugovorom o isporuci mlijeka sa registrovanim otkupljivačem;

b)  Podrška za  tov junadi

-  da  utovi najmanje 3 grla;

-  maksimalan broj tovne junadi za jednu kalendarsku godinu je 20 grla;

Podrška se ostvaruje u skladu sa uslovima koji su definisani za ovu proizvodnju

kroz Pravilnik za ostvarivanje novčanih podrški Kantona Sarajevo i Federacije BiH tj. da tov traje 7 mjeseci.

Korisnik dokazuje ispunjavanje posebnih uslova iz ove tačke prilaganjem zapisnika o uvođenju u tov odnosno zapisnika o završenom tovu sačinjenog od strane  Stručne službe KS  uz dokumentaciju iz člana 4.tačka c) ove Odluke.

2.   Podrška za držanje ovaca

- da posjeduje najmanje 50  ovaca (ovce, ovnovi i jagnjad starija od 4 mjeseca) obilježene u skladu sa Pravilnikom o obaveznom obilježavanju.

Podrška se isplačuje za najviše 100 ovaca.

Korisnik dokazuje ispunjavanje posebnih uslova iz tačke  2. dokumentacijom iz člana 4.tačka c) ove Odluke.    

3.   Podrška za pčelarstvo

- da posjeduje najmanje 30 pčelinjih društava;

- podrška se isplačuje za najviše 100 pčelinjih društava; 

- Priznaju se samo košnice u kojima se nalaze aktivna pčelinja društva;

- U trenutku obilaska službenika i utvrđivanja činjeničnog stanja, pčelinjak mora

   biti lociran  na području općine Ilijaš; 

Obilazak i kontrola korisnika ove podrške za korisnike koji primjenjuju

selidbu pčela na paše van teritorije općine  vršit će se po prestanku pčelinje paše od IX mjeseca pa do isteka kalendarske godine;

Korisnik dokazuje ispunjavanje posebnih uslova iz tačke  4.  slijedećom dokumentacijom:

           -  potvrdom o članstvu udruženja pčelara koja obavezno sadrži broj pčelinjih društava i lokaciju na kojoj je stalno postavljen pčelinjak.

Investicijski projekti

1. Nabavka plastenika po modelu sufinansiranja

Podržava se nabavka plastenika po modelu sufinansiranja kroz obezbjeđenje 

nepovratnih sredstava . 

Program I

Realizacija projekta  u suradnji sa nevladinom organizacijom " Muslim aid Bosnia and Hercegovina field office " pod nazivom " Obezbjeđenje prihoda za siromašne porodice iz općine Ilijaš kroz uzgoj povrća u plastenicima". Projekat uključuje nabavku plastenika površine 100 m2 sa sistemom za navodnjavanje, posudom za vodu,  malč folijom i drugim pratećim materijalom . 

Finansiranje se vrši na način :


1.   Muslim aid Bosnia and Hercegovina field office  50 %

            2.   Općina Ilijaš



             40 %


3.   Korisnik projekta  



 10 %

Projekat se realizuje u skladu sa namjenom i kriterijima nevladine organizacije uz uvažavanje socijalnog karaktera  korisnika  (nezaposlene osobe, demobilisani borci,  šehidske porodice , RVI , višečlane porodice sa niskim primanjima, samohrane majke..)

Program II 

Realizovanje projekata sa nevladinim i drugim  organizacijama  po principu sufinansiranja uz učešće općine Ilijaš do 50 %.

Projekat  se realizuje  po osnovu javnog poziva koji će se objaviti na Web stranici i oglasnoj ploči općine Ilijaš .

Odabir korisnika  će izvršiti Komisija koju će formirati Općinski načelnik. 

Korisnik je dužan kompletan zahtjev u roku od 10 dana uputiti putem protokola Službi za privredu, finansije i investicije koja će zahtjeve proslijediti  Komisiji za odabir korisnika. 

Komisija će izvršiti odabir korisnika  u skladu sa Pravilnikom o utvrđivanju uslova, kriterija i postupaka za ostvarivanje prava na dodjelu plastenika.

Odluku o dodjeli plastenika donosi Općinski načelnik na prijedlog Komisije .

Ostale podrške:

1.   Podrška za organizovanje poljoprivrednika na području općine Ilijaš 

Pravo na ostvarivanje podrške imaju korisnici udruženja poljoprivrednih proizvođača  i zadruge sa sjedištem na području općine Ilijaš. 

Finansijska podrška se odnosi na sufinansiranje programa rada udruženja i promociju zadrugarstva . Pravo za ostvarivanje podrške imaju zadruge sa najmanje 15 zadrugara. 

Korisnik dokazuje ispunjavanje posebnih uslova iz tačke 1.  slijedećom dokumentacijom:

- programom  aktivnosti;

- ovjerenim spiskom članova udruženja -zadruge.

Maksimalni ukupni iznos finansijske podrške za  organizovanje poljoprivrednika iznosi do 5. 000,00 KM.

Odluku o odobrenju isplate finansijskih sredstava donosi Općinski načelnik

2. Učešće na sajmovima,seminarima i edukacijama iz oblasti poljoprivredne

         proizvodnje.

Novčana podrška u cilju edukacije poljoprivrednih proizvođaća, posjeta sajmovima i seminarima iznosi do 3. 000,00 KM.

Na bazi prijedloga poljoprivrednih proizvođača i udruženja, prioritet programa  edukacija, manifestacija i seminara utvrđuje nadležna Općinska služba i predlaže Općinskom načelniku.

Odluku o realizaciji i odobrenju finansijskih sredstva donosi Općinski načelnik .

3.  Podrška izradi projekata, strategija, studija i programa iz oblasti

         poljoprivredne proizvodnje. 

Na prijedlog nadležne Službe u cilju razvoja poljoprivredne proizvodnje na području općine Ilijaš kao i razvoja  ruralnih područja utvrđuje se novčana podrška u iznosu od 3.000,00 KM.

Odluku o realizaciji i odobrenju finansijskih sredstava donosi Općinski načelnik.

4.  Nabavka stručne literature iz oblasti poljoprivredne proizvodnje i nabavka materijala za rad  Izvještajno-prognoznih poslova u zaštiti zdravlja bilja

U cilju razvoja poljoprivredne proizvodnje odobravaju se sredstva u iznosu do 

1.000,00 KM za nabavku stručne literature i potrebnih materijala za rad Izvještajno-prognoznih poslova u zaštiti bilja.

Na bazi prijedloga službenika za vršenje  izvještajno-prognoznih poslova, poljoprivrednih proizvođača i udruženja , nadležna Služba utvrđuje konačan prijedlog prema načelniku.

Odluku o realizaciji i odobrenju finansijskih sredstava donosi Općinski načelnik.

Član 10.

Za realizaciju Odluke  zadužuje se Služba za privredu, finansije i investicije –odsjek za privredu. 

Odsijek za privredu po svakom podnesenom zahtjevu utvrđuje činjenićno stanje na terenu i o tome sačinjava zapisnik .

Ukoliko korisnik podsticaja odbije da potpiše zapisnik, službenici su dužni to konstatovati u zapisniku i navesti razloge odbijanja. 






Član 11.

Sredstva za realizaciju novčanih podrški obezbjeđuju se u Budžetu općine Ilijaš za  

2014. godinu. 

Član 12.

1. Isplata  novčanih  podrški za:

· držanje muznih krava

· uzgoj i tov junadi

· uzgoj priplodnih ovaca

· podrška za pčelarstvo

vršit će se u dva dijela od po 50% na način da   po isplati prvog dijela za sve korisnike započinje isplata drugog dijela.

2.  Nabavka plastenika po modelu sufinansiranja će se vršiti u toku 

implementacije projekta na bazi odobrenja Općinskog načelnika

3.  Organizovanje poljoprivrednika na području općine Ilijaš

- učešće na sajmovima, seminarima i  edukacijama                             

- izrada projekata, strategija, studija i programa iz oblasti poljoprivredne proizvodnje

- nabavka stručne literature i materijala za rad IPS za zaštitu bilja

vršit će se na bazi odobrenja Općinskog načelnika zavisno od raspoloživih sredstava.





Član 13.

Služba za privredu, finansije i investicije će nakon provedenog postupka o ispunjavanju uslova korisnika  za ostvareno pravo na novčane podsticaje u skladu sa ovom Odlukom donijeti Rješenje.

Za sve podnešene zahtjeve nadležna služba zadržava pravo višekratne provjere do isteka kalendarske godine za činjenično stanje ostvarene proizvodnje. Ukoliko se utvrdi da su sredstva ostvarena na ime novčanih podrški utrošena nenamjenski, ili su ostvarena na osnovu lažno prikazane proizvodnje ili lažno predočene dokumentacije, nadležna općinska Služba će donijeti Rješenje o povratu sredstva, a  korisnik  je dužan da  vratiti novčana sredstva u roku od 30 dana od dana pravosnažnosti Rješenja  i novi zahtjev za ostvarivanje prava na novčane podrške za proizvodnje iz člana 8. ove Odluke može podnijeti , nakon dvije godine , od dana povrata novčanih sredstava naloženih Rješenjem.




   
    Član 14.

Općinska služba  će putem web stranice i javnog oglasa, Savjeta MZ-a  i sredstava informisanja obavjestiti poljoprivrednike o podrškama , mjerama,  načinu  i kriterijima koji moraju biti zadovoljeni .

                                                    Član 15.

Ova Odluka stupa na snagu danom objavljivanja a biće objavljena u Službenim 

novinama  Kantona Sarajevo.

Broj:___________________

Ilijaš,----------------------------

      Predsjedavajući OV-a Ilijaš

                                                                                     Damir Filipović, s. r.





  O b r a z l o ž e nj e

Pravni osnov za donošenje ove odluke sadržan je u članu 3. stav 3. Zakona o novčanim podrškama u poljoprivredi i ruralnom razvoju Federacije Bosne i Hercegovine (Sl. novine FBiH br: 42/10) kojim je regulisano da se novčane podrške mogu izdvajati i općinskim budžetima.

Svrha ove Odluke je da se nastave započeti i otvore novi procesi u poljoprivrednom sektoru i time postigne  povećanje obima poljoprivredne proizvodnje kroz rast produktivnosti i ekonomičnosti. 

Članom 2.  ove odluke definisane su vrste novčanih podrški  na području općine Ilijaš.  

Prije svega to je nastojanje da se osigura kvalitetniji pristup kontinuiranom novčanom podsticanju primarne poljoprivredne proizvodnje koja se  realizuje na području općine Ilijaš tokom perioda 2004-2013. godina, a na osnovu Odluka koje donosi Općinsko vijeće Ilijaš. 

Prilikom utvrđivanja prijedloga Odluke o novčanim podrškama , predlagač se rukovodio slijedećim potrebama, činjenicama i mogućim efektima:

1. Usaglašenosti modela podrški poljoprivrednoj proizvodnji sa prirodnim i drugim resursima općine kao i na povećanje ukupnog broja tržišno orjentisanih proizvođaća i povećanja obima proizvodnje.

2. Postojećim stanjem obima i strukture poljoprivredne proizvodnje na području općine , što je utvrđeno kroz   sistematizaciju podataka u prethodnom periodu. 

3. Visinom budžetskih sredstava namijenjenih podrškama poljoprivrednoj proizvodnji koja praktično definišu objektivno moguće modele podrški.

Zbog veoma iskazanog interesa poljoprivrednih proizvođaća za nabavkom plastenika kao i mogućnosti implementacije putem nevladinih i drugih  organizacija  kroz investicijske projekte uvodi se podrška nabavke plastenika po modelu sufinansiranja , čime se omogućuje određenim kategorijama da se uključe u proizvodnju povrća sa ciljem obezbjeđenja proizvoda za vlastite potrebe kao i ostvarenja dodatnih prihoda prodajom viška proizvedenog povrća.

U skladu sa članom 4.  Pravilnika o upisu u Registar Klijenata („Službene novine FBiH“ broj: 42/08 , članom  3.ove Odluke  propisuje se obaveza korisnika za upis  u Registar poljoprivrednih gazdinstava i Registar klijenata.

Služba za privredu , finansije i investicije






